
Idwokabi Awomatik Polisiklik (PAH) - ToxFAQs™ 
 CAS # 

Fèy enfòmasyon sa a bay repons pou pifò kesyon moun poze souvan (FAQs) sou sante konsènan idwokabi awomatik polisiklik. 
Pou jwenn plis enfòmasyon, rele Sant Enfòmasyon CDC (CDC Information Center) nan nimewo 1-800-232-4636. Fèy enfòmasyon 
sa a se youn nan yon seri rezime sou sibstans danjere ak efè yo genyen sou sante.  Enfòmasyon sa yo enpòtan paske sibstans sa 
a ka danjere pou ou. Lè ou ekspoze nan nenpòt sibstans danjere, efè li depannde dòz la, kantite tan ou ekspoze ladan, kijan ou 
ekspoze ladan, karakteristik pèsonèl ou ak abitid ou, epitou si gen lòt sibstans chimik ki la lè ou ekspoze ladan.

REZIME: Anjeneral yon moun ekspoze nan idwokabi awomatik polisiklik lè moun 
nan respire lè ki kontamine avèk dife forè oswa kòlta, oswa lè moun nan manje 
sa ki griye. Yo te jwenn PAH nan omwen 600 sou 1,430 chantye nan Lis ki Gen 
Priyorite Nasyonal [National Priorities List (NPL)] Ajans Pwoteksyon Anviwònman 
[Environmental Protection Agency (EPA)] te idantifye.

Kisa idwokabi awomatik polisiklik ye? 
Idwokabi awomatik polisiklik (PAH) se yon gwoup plis 
pase 100 sibstans chimik diferan ki fòme pandan chabon, 
petwòl ak gaz, fatra, oswa lòt sibstans òganik poko fin 
boule nèt, tankou tabak ak vyann ki griye sou chabon 
bwa. Anjeneral, yo jwenn PAH yo kòm yon melanj ki gen 
de (2) oswa plis nan konpoze sa yo, tankou swi. 

Gen kèk PAH yo fè. Anjeneral, PAH pirifye sa yo egziste 
kòm solid ki san koulè, ki blan, oswa ki gen koulè jòn-vèt 
pal. Yo jwenn PAH yo nan kòlta, petwòl brit, kreyozòt, 
ak goudwon do kay, men yo itilize yon ti kantite nan 
medikaman oswa pou fè tenti, plastik, ak pestisid. 

Kisa k ap pase PAH yo lè yo antre nan 
anviwònman an? 

 • PAH yo antre nan lè a sitou lè l ap degaje nan vòlkan, 
dife forè, chabon k ap boule, ak lafimen machin. 

 • PAH yo kapab egzije nan lè ki tache nan patikil 
pousyè. 

 • Kèk patikil PAH ki soti nan tè oswa nan dlo sifas 
kapab evapore fasil nan lè a. 

 • PAH yo kapab dekonpoze lè yo reyaji avèk limyè 
solèy la ak lòt sibstans chimik ki nan lè a, sou yon 
peryòd jou pou rive nan semèn.

 • PAH yo antre nan dlo apre yo pase nan dechaj ki soti 
nan izin tretman dlo endistriyèl ak dlo ize. 

 • Pifò PAH yo pa fonn fasil nan dlo. Yo kole nan patikil 
solid yo epi yo rete nan fon lak yo oswa nan fon 
rivyè yo. 

 • Mikwo-òganis yo kapab dekonpoze PAH ki nan tè 
oswa nan dlo apre yon peryòd semèn pou rive nan 
mwa. 

 • Nan tè, PAH yo pi ka kole di nan patikil yo; sèten 
PAH deplase nan tè a pou kontamine dlo ki  
anba tè a. 

 • Nivo PAH ki nan plant ak bèt ka pi wo pase nivo 
PAH ki nan tè oswa dlo kote y ap viv la. 

Kijan mwen ta ka ekspoze nan PAH yo? 
 • Si ou respire lè ki gen PAH nan espas travay izin 

pwodiksyon kòk, kòlta ak asfalt; fimwa; ak espas 
ensinerasyon fatra minisipal. 

 • Si ou respire lè ki gen PAH nan lafimen sigarèt, 
lafimen bwa, lafimen machin, wout asfalte, oswa 
lafimen dechè agrikòl k ap boule. 

 • Si ou pran kontak avèk lè, dlo, oswa sòl ki toupre 
kote ki gen dechè danjere. 

 • Si ou manje vyann ki griye oswa ki kabonize; 
sereyal, farin, pen, legim, fwi, vyann ki kontamine; 
epi manje ki trete oswa manje ki gen vinèg. 

 • Si ou bwè dlo oswa lèt bèf ki kontamine.

 • Tibebe k ap bwè lèt manman k ap viv toupre kote 
ki gen dechè danjere ka ekspoze nan PAH nan lèt 
manman yo.

Kijan PAH yo kapab afekte sante mwen?
 Sourit ki te manje nivo wo yon PAH pandan yo te plenn 
te gen difikilte pou yo repwodui menm jan ak pwojeniti 
yo. Pwojeniti sa yo te gen nivo malfòmasyon nan nesans 
ki wo anpil ak pi piti gwosè nan kò yo. Nou pa konnen si 
efè sa yo parèt sou moun. 

Etid yo fè sou bèt montre tou PAH yo kapab lakòz efè 
danjere sou po kò, sou likid kò, ak sou posiblite pou batay 
kont maladi apre bèt yo te ekspoze akoutèm ak alontèm. 
Men yo pa t obsève efè sa yo sou moun.

Kijan PAH yo ka lakòz kansè?
Depatman Sante ak Sèvis Sosyal [Department of Health 
and Human Services (DHHS)] detèmine yo ka prevwa PAH 
se yon sibstans kasinojèn nan yon fason ki rezonab.  

Kèk moun ki respire oswa ki manje melanj PAH ak lòt 
sibstans chimik pandan peryòd tan ki long te gen kansè. 
Kèk PAH te lakòz kansè sou bèt laboratwa lè bèt sa yo te 
respire lè ki genyen PAH yo (kansè poumon), lè bèt yo te 
absòbe PAH yo nan manje (kansè lestomak), oswa lè bèt 
yo te pase PAH yo sou po yo (kansè po). 

Èske gen yon tès medikal pou montre si 
mwen te ekspoze nan PAH?
Nan kò a, PAH yo chanje an sibstans chimik ki kapab 
tache nan sibstans ki nan kò a. Gen tès espesyal ki kapab 
detekte PAH ki tache nan sibstans sa yo ki nan tisi kò 
a oswa nan san an. Men, tès sa yo pa kapab endike si 
ap gen nenpòt efè sou sante oswa si y ap konnen limit 
sous yon moun ekspoze nan PAH. Anjeneral, tès yo pa 
disponib nan klinik doktè ou paske ekipman espesyal 
nesesè pou fè yo.

Èske gouvènman federal la te fè 
rekòmandasyon pou pwoteje  
sante moun? 
Administrasyon pou Sekirite ak Sante nan Travay 
[Occupational Safety and Health Administration (OSHA)] 
fikse yon limit 0.2 miligram PAH pou chak mèt kib lèv 
(0.2 mg/m3). Limit Ekspozisyon ki Akseptab [Permissible 
Exposure Limit (PEL)] pou OSHA pou vapè lwil mineral 
ki gen PAH se mg/m3 anmwayèn sou yon peryòd 
ekspozisyon 8 èdtan.  

Enstiti Nasyonal pou Sekirite ak Sante nan Travay 
[National Institute for Occupational Safety and Health 
(NIOSH)] rekòmande pou nivo mwayen lè nan espas 
travay pou pwodui kòlta pa depase 0.1 mg/m3 pou yon 
jounen travay 10 èdtan, nan yon semèn travay 40 èdtan. 
Gen lòt limit pou ekspozisyon nan espas travay pou 
bagay ki gen PAH, tankou chabon, kòlta, ak lwil mineral.

Glosè
Absòbe: Mete manje oswa bwason nan kò ou.

Sibstans kanserijèn: Yon sibstans ki kapab lakòz kansè. 

Ki kote mwen kapab jwenn plis enfòmasyon? 
Pou jwenn plis enfòmasyon, kontakte Agency for Toxic Substances and Disease Registry, Division of Toxicology and 
Human Health Sciences, 1600 Clifton Road NE, Mailstop F-57, Atlanta, GA 30333. 
Telefòn: 1-800-232-4636, FAKS: 770-488-4178. 
ToxFAQsTM Adrès Entènèt nan WWW se http://www.atsdr.cdc.gov/toxfaqs/index.asp. 

ATSDR kapab fè ou konnen kote pou jwenn klinik sante nan travay ak anviwònman. Espesyalis yo kapab rekonèt, evalye, 
epi trete maladi moun pran lè yo te ekspoze nan sibstans danjere. Ou kapab kontakte depatman sante kominotè oswa 
depatman sante eta a oswa depatman kalite anviwònman si ou gen nenpòt lòt kesyon oswa enkyetid.

